
Баркамол шахсни тарбиялашнинг таркибий қисмларидан бири 

жисмоний тарбия жараёнида ўсмирларни эстетик тарбиялаш ҳисобланади. 

Умумтаълим мактабларида амалга оширилаётган ўқувчиларни (ўсмирларни) 

эстетик тарбиялаш айнан мана шу тизимнинг муҳим компоненти саналади. 

Бунда барча таълимий ва тарбиявий воситалар узвийликда қўлланилади. 

Жумладан, жисмоний тарбия дарслари ҳамда синфдан ташқари 

машғулотларда ўсмирларни спорт эстетикаси воситасида эстетик тарбиялаш 

бир қатор таълимий ва тарбиявий сифатларни шакллантиришни тақозо 

қилади. Булар орасида спорт эстетикаси назарияси ва тарихини мантиқий 

жиҳатдан тўғри идрок этиш; профессионал спортдага чиқишларни тўғри 

тушуниш ва ундаги эстетик жиҳатларни (спорт эстетикасини) тўғри таҳлил ва 

талқин этиш, спортга, жисмоний тарбияга бағишланган фаолиятнинг ҳар 

қандай (ижодий, коммуникатив, ижтимоий фаолият) туридаги тушунча, 

тасаввур, таассуротлар; спорт тўгараклари, шўъбалари ва бошқаларда шахсан 

иштирок этиш эҳтиёжининг шаклланганлиги; спорт эстетикасига оид айрим 

элементларни, уларнинг умумий машқлар, яхлит чиқишларнинг бажарилиш 

эстетикаси каби ҳолатларни онгли тарзда кузатиб бориш ва уларни шахсий 

камолотга сафарбар қила олиш алоҳида аҳамиятта молик. Бунинг учун 

ўқувчилар, улар билан тарбиявий ишлар олиб бораётган мураббийлар эстетик 

тарбияга оид билимлар интеграцияси билан қуролланган бўлишлари талаб 

этилади. Шу нуқтаи назардан мамлакатимизда эстетик тарбия масалаларини 

педагогик назария ва амалиётдаги ахволини ўрганиш ва ундан келиб чиққан 

хулосаларни мазкур ишимизда намоён этишни лозим деб топдик. 

Ўзбекистан тарихида эстетик тарбия масаласига ҳар доим ҳам алоҳида 

эътибор ва ҳурмат билан қараб келинган. Маълумки, ўзбек халқининг ўз 

турмуш тарзини маданийлаштиришга бўлган интилиши унинг тарихида, 

хусусан, амалий ва тасвирий санъат тарихида ўз аксини топган. Бу санъат 

турмушнинг функцияларида унинг эстетикасида - инсонлар ҳаётининг гўзал 

бўлишига хизмат килиши даставвал бош мезон сифатида намоён бўлган. Шу 

тариқа улар бир пайтнинг ўзида санъат асари сифатида одамларга эстетик 

таъсир кўрсатиб келган. 

Ўзбекистонда “ўқувчи-ёшларни эстетик тарбиялаш масаласи  

XX асрнинг 70-80 йилларида сезиларли даражада ижобий натижаларга 

эришганини эътироф этиш мумкин. Шу даврларда ҳар икки йилда бир марта 

республика миқёсида эстетик тарбия муаммосига бағишланган илмий-амалий 

анжуманлар ўтказиш анъанага айланган эди. Унда эстетик тарбиянинг барча 

омиллари, жумладан, жисмоний тарбия воситасида эстетик тарбиялаш 

масалалари ҳам муҳокама қилиб борилар эди.  

Муаммонинг педагогик назариядаги ахволини ўрганиш ва таҳлил 

қилишда бу борада фундаментал тадқиқотларнинг анчагина эканини кўрдик. 

Жумладан, Ўзбекистонда ўқувчи-ёшларни эстетик тарбиялаш тизимини 

шаклланиши ва ривожланиши (С.Х.Файзулина томонидан); бу жараёнда 

қадимий бадиий-эстетик анъаналардан фойдаланишнинг педагогик асослари 

(С.К.Аннамуратова томонидан) каби масалаларнинг очиб берилиши ўқувчи-

ёшларни жисмоний тарбия воситасида эстетик тарбиялаш масаласида ҳам 

қатор йўналишларни очиб берди. 

Мамлакатимизда ўқувчиларни эстетик тарбиялаш муаммоларини тадқиқ 

этишга оид олиб борилган изланишлар унинг айнан синфдан ташқари 

шаклларига қаратилганлиги жисмоний тарбиядан синфдан ташқари 

машғулотларда эстетик тарбиялаш ишларининг мазмуни, усуллари, шакли, 

воситалари хусусида муайян тавсияларни беради. Мусиқа маданияти 

(А.Ҳасанов, Ф.Жўраев), тасвирий ва амалий санъат (А.Восиқов, 

А.Сулаймонов, К.Досимов)дан тўгарак машғулотларида ўқувчи-ёшларни 

эстетик тарбиялаш бўйича бажарилган ишларнинг назарий ва амалий 

аҳамияти билан республикамизда мазкур йўналишдаги ишларнинг сезиларли 

даражада жонланишини таъминлайди. Айни пайтда ўқувчиларни синфдан ва 

мактабдан ташқари тарбиявий муассасаларда эстетик тарбиялаш масаласи 

бўйича мамлакатимиздан ташқарида ўтказилган тадқиқотлардан 

(А.И.Шахова, И.Ф.Гончаров, Л.Сахаров, Т.Б.Фридман) ҳам таҳлилий 

хулосалар чиқариш ва улардан республикамиз ўқувчи-ёшларини эстетик 

тарбиялашда фойдаланиш мумкин. Бироқ синфдан ташқари таълим ва тарбия 

шакллари, йўналишлари ичида энг самаралиларидан бири бўлишига қарамай, 

жисмоний тарбия машғулотларининг имкониятларидан тўла-тўкис 

фойдаланилмаяпти.  

Синфдан ташқари машғулотлар жараёнида жисмоний тарбия бўйича 

ўсмирларни эстетик тарбиялашда амал қилиниши қатъий талаб қилинадиган 

бир қатор жиҳатлар жорий этилши мумкин. Бошқа мамлакатларда, хусусан, 

Польша, Россия ва Чехияда айнан жисмоний тарбия воситасида ўқувчиларни 

эстетик тарбиялаш массаласида муайян тадқиқотлар мавжуд. Улар орасида 

тренер билан тарбия ҳақида суҳбат, гўзалликка ошно бўлиш (Жисмоний 

тарбия дарсларида эстетик тарбиялаш Н.Е.Шчуркова), жисмоний 

согломлаштириш ишлари (В.К.Шурухина)га бағишланган ишларни 

кўрсатишимиз мумкин.  

Ўсмирларни жисмоний машғулотлар жараёнида эстетик тарбиялашда 

уларнинг ёш хусусиятларига алоҳида эътибор берилади, чунки ўсмирлик ёши 

ғоятда мураккаб ва ҳатто ижтимоий жиҳатдан бир қадар бетакрор бўлади. 

Шунинг учун ҳам ўсмирларга нисбатан индивидуал (якка тартибда) ва 

табақалаштирилган ёндашув талаб қилинади. Ўсмирларни эстетик 

тарбиялашнинг аҳамияти муттасил ортиб бормоқда. Чунки спортни эстетик 

баҳолаш жисмоний тарбия воситасида шакллантириладиган ва муносабатнинг 

сабаблари ва регуляторлари сифатида зарурий омилдир. Жисмоний тарбия, 

шунингдек, қимматли эстетик йўналишларни шаклантиршпга ёрдам беради, 

эстетик-ижодий қобилиятни ривожлантиради, жисмоний тарбия ва спорт, 

уларга бағишланган фаолият билан шуғулланишга бўлган қизиқиш ва 

эҳтиёжни фаоллаштиради. 

Спорт билан жисмоний тарбиялаш вазифаси мазкур тарбиянинг 

ижтимоий аҳамиятини, шунингдек, унинг ахлоқий ва жисмоний тарбия билан 

алоқасини аниқлаб беради. Шу сабаб эстетик тарбияда ўсмирларнинг бир-

бирлари билан, катталар (ўқитувчилар, тренерлар, ота-оналар, атрофдагилар) 

билан ўзаро муносабатлари ҳам бошқариб борилади. Ана шу жараёнда 

ўсмирларнинг маънавий дунёси ривожланади, атроф-муҳитга бўлган объектив 

муносабати таркиб топади. 

Спорт - ўзининг барча турлари билан эстетик тарбия учун бебаҳо 

материалларни намоён этади. Чунки унда профессионал маҳорат, очиқ 

эҳтиросли туйғу, шодлик ҳамда завқланишни келтириб чиқарувчи эстетик 

жараёнлар мавжуд. Ўсмирлар шахсига эстетик таассуротлар ижобий таъсир 

этиши учун спорт эстетакасига уларнинг онгли қизиқиши зарур, бу тегишли 

шароитларда яхлит жисмоний маданиятга айланади. 

Жисмоний тарбия билан боғлиқ бўлган ҳар қандай фаолият, ушбу 

маданият тўғрисида кутаринки эҳтирос, англаб етилган қизиқиш, муайян 

билим, тушунча ва тасаввурларга асосланган мураккаб жараёндир, энг муҳими 

- қизиқишни таъсирчан қилиш, уни интилишга, қизиқишлар маркази бўлиб 

қолган фаолият билан шуғулланишга мойилликка айлантиришдан иборатдир. 

Қизқарли тарихий спорт материаллари, спорт ҳаётидан ёрқин манзаралар, 

спорт мавзусидаги таассурот қолдирадиган санъат асарлари, воқеаларини 

қамраб олувчи калейдоскоп, машҳур спортчилар ҳаёти ва ижоди ўқувчи-

ёшларда шундай қизиқишни уйғота олади. Ушбу мавзудаги қизиқарли 

материаллар ўсмирларнинг спорт эстетикасига бўлган қизиқишнинг манбаи 

бўлиши мумкин. 

Жисмоний тарбия дарслари ҳамда синфдан ташқари машғулотларда 

ўсмирларни эстетик тарбиялашнинг муҳим шартларидан яна бири уларда 

спорт эстетикасига қзиқишни эҳтиёж даражасигача кўтаришдир. Шу билан 

бирга ўсмирлар ҳаёти ва фаолиятининг барча томонларини қамраб олиш учун 

маънавий-эстетик ва, албатта, жисмоний қобилиятни ривожлантириш 

имкониятлари берилиши лозим. Зеро, жисмоний тарбия воситасида эстетик 

тарбиялаш бир ёқламаликни эмас, балки баркамолликни шакллантиришга 

қаратилган барча омилларни ишга солишни назарда тутади. 

Спорт эстетикасига қизиқини таркиб топтириш бир қатор омилларнинг 

- фон, муҳит, билиш-англаш, материални ўсмирлар шахсининг когнитив-

билиш соҳасига таъсир этиши, биринчи навбатда, ижтимоий-шахсий 

йуналтирилганлигининг мотивацион таъсир этишини талаб этади. 

Спорт эстетикасига билан қизқши спортнинг исталган турида спорт 

эстетикасини идрок этиш ва баҳолаш, эстетик ифода элементлари бўйича 

машқлар, ҳаракатлар бажариш, эгалланган кўникма ва малакалрни қўллаш 

билан фаоллаштирилади. Бу ерда иштиёқ муайян психологик-педагогик 

таъсир остида пайдо бўлган қизиқиш сифатида фаоллашади ва 

барқарорлашади. 

Қизиқишни маъно, психологик ва ижтимоий тушунча сифатида кўриб 

чиқиш, унинг хусусиятлари, мазмуии ва тавсифи, турлари ҳамда 

функционаллигини ўрганиш асосида спорт эстетикасига нисбатан тавсифни 

шакллантириш мумкин. Бу спортга яхлит ҳолда, жумладан, эстетик қизиқиш 

объекти янада чуқурроқ ўзлаштиришга, ўзини намоён этишга, қарор 

топтиришга - бундан қувоич ва роҳат қилишга (ҳиссий-ижтимой ўзини намоён 

этиш) бўлган ташкилий-иродавий интилишдир. 

Жисмоний машғулотларда, танлаган спорт турларида эгаллаган 

маҳорати – спорт бўйича билим, куникма ва малакаларни янада оширишга 

бўлган эҳтиёж ва қобилнятнинг мавжудлиги ҳам шахсни ўзининг ташқи 

гўзаллигини оширишга бўлган онгли муносабати ва фаолияти спорт 

эстетикасининг таснифи тариқасида талқин этилиши мумкин. Шу тариқа 

спорт эстетикасига қизиқишнинг асосий кўрсаткичлари аниқланди: ижобий, 

ижтимоий-шахсий сабаб; топа олиш-билиш; баҳоловчи-йўналтирилган; 

эҳтиёжли-фаолиятли. 

Спорт эстетикасига бўлган бундай қизқиш - ўсмирларнинг нафақат 

жисмоний маданияти, балки умумий маданиятини ҳам ривожлантириш учун 

муҳимдир. Спорт эстетакасига қизиқиш кўрсатилган кўникма ва малакаларни 

ўзлаштириш, усулларини қараб чиқиш, ўсмирларни машғулотлар, лавҳалар, 

қизиқиш ва қобилпятга оид топшириқларнинг вариатлари билан таништириш 

ва фаоллаштаришдан иборат. Бунда аниқ мазмунли, ахборотларга бой бўлган 

ишонтирувчи суҳбат ҳамда эсда қоладиган кўргазмали-расмли 

(иллюстрацияли) материал муҳим аҳамиятга эга. 

Ўсмирларда спорт эстетикасига қизиқишни фаоллаштирадиган суҳбатга 

шундай талаблар қўйилади: ёшга мувофиқлик; жозибалик; билиш-англаш 

имконияти - эстетик ифодали, кургазмали-расмли, юқори сифатли 

материаллар илова қилинган, замонавий ахборотларни қамраб олган ёрқин, 

унитилмас мазмун; аник қўйилган максад ҳамда тушунтирилган вазифали 

суҳбат, муҳими - муайян далиллар билан баён этиш; ўсмирларнинг самимий 

ва миссий мулоҳазаларини қўллаб-қувватлаш; қулай (шинам) муҳит; 

ўсмирларга нисбатан шахсий якка тартибда ёндашувга риоя қилиш мақсадга 

мувофиқ. 

Спорт эстетикасини санъат билан боғлаш ғоятда самарали натижа 

беради. Чунки, спорт билан санъат ўз хусусиятларига кўра бир-бири билан 

узвий алоқадор бўлади. Бу алоқадорликни санъатнинг турли кўринишларида 

кузатиш мумкин: театр (саҳна) пластикаси, атлетизм (балет); жасурлик 

жиҳатидан ўта гўзал ва мураккаб акробатика (цирк санъати) ва ҳоказоларда. 

Айни пайтда спорт мавзусини театр, кино, тасвирий санъатда тасвирий сюжет 

сифатида тасвирланиши спорт ва санъатнинг чамбарчас боғлқлигини 

англатади. Уларни умумлашган ҳолда спорт эстетикаси деб таърифлаш 

мумкин. 

Спортдаги гўзалликни ҳис этиш унга бўлган қизиқишни 

мустаҳкамлайди, спортдаги гўзалликни идрок этиш эса уни янада тушунарли 

ва барқарор қилади. Спорт эстетикасига қизиқишни мураккаб методлар, 

оригинал усуллар, турли хил воситалар фаоллаштиради ва улар, агар 

дарсларни синфдан ташқари машғулотлар билан ўзаро боғланишига кўмак 

берса, табиийки, муайян мақсадли ва мазмунли яхлит тизимни шакллантаради. 

Бу эстетик тарбиянинг энг самарали шаклларидан бири саналади. 

Қизиқиш - эстетик тарбиянинг асосий компоненти. У махсус таълимий 

ва тарбиявий воситалар ёрдамида фаоллаштирилади ва доимий қўллаб-

қувватланади. Шундагина, ўсмирларнинг спорт эстетикасига бўлган 

қизиқиши асосида эстетик тарбия ўзининг юқори даражасига етади. Қизиқиш 

ушбу жараёнда ўсмирлар шахсидаги энг муҳим асосни таъминлайди: 

маданият, фикрлаш дунёси, жумладан спорт эстетикаси; эстетик идрок 

этишнинг тезлиги, спорт гўзаллиги, аналитик қобилият ва умуман, айниқса 

спортдаги қимматли йўналишлар; ижодий қобилият; коммуникатив эҳтиёж; 

жисмоний камолотга талаб ҳамда мустақил ўқиш ва энг муҳими улар 

маънавий оламни бойитади, натижада ҳар томонлама ривожланиш юз беради, 

бўш вақт ёқимли ва фойдали ўтади, бу эса, жамиятимиз, мамлакатимиз, 

ҳукуматимизнинг ижтимоий буюртмаси ҳисобланади.  

Муаммонинг ижтимоий характер касб этишини яна қуйидаги омиллар 

билан изоҳлаш мумкин. Таъкидлаганимиздек, жисмоний маданият, айнан 

маданият, яъни гўзал қоматни таркиб топтириш, мукаммал шахс тарбиясининг 

асосий шартларидан бири бўлиб келган. Жамиятнинг ўз аъзоларига бўлган 

бундай талаби ҳозирги кунда ҳам ўз ижтимоий кучини йўқотган эмас. Демак, 

жисмоний машқлар воситасида эстетик маданиятга инталиш кишилик 

жамияти тараққиётининг барча босқичларида кузатилиб келинади. Айнан 

мана шу жиҳат уни ижтимоий ҳодиса эканлигини тасдиқлайди. 

Шунингдек, жамият тараққиётининг ҳар бир босқичида айнан шу 

босқичга мос ва хос ижтимоий буюртма берилади. Бу буюртманинг 

“'бажарувчиси”, талаб этилган шахсни тарбиялаш билан эса педагогика фани 

шуғулланади.  

Ҳар қандай жамиятнинг, мамлакатнинг ривожида унинг баркамол 

аъзолари ҳал қилувчи роль ўйнаган, Бу борада спорт ва санъат ўзгача аҳамият 

касб этади. Уларнинг бир-бири билан туташ нуқталарида спорт эстетикаси 

элементлари таркиб топиб боради. 

Мамлакатни, хусусая мустақил Ўзбекистоннинг жаҳон ҳамжамиятидаги 

нуфузини оширишда фан ва техника, ишлаб чикаришнинг барча соҳалари 

билан бир қаторда маданият, санъат ва спортнинг ўрни ва нуфузи алоҳида 

ажралиб туради. Шу боис ўқувчи-ёшларда, айниқса ўсмир ёшидаги 

ўқувчиларда спортга бўлган қизиқиш кескин ошиб бормоқда. Бу қизиқишни 

тарбиянинг муҳим воситаси сифатида унинг мазмуни ва йўналишини 

бойитиш, унинг негизида жисмоний камолот билан бир қаторда эстетик 

тарбия ҳам ётишига эришиш, унда спорт эстетикаси кўрсаткичларидан 

оқилона фойдаланиш ижтимоий-педагогик муаммо сифатида махсус тадқиқот 

ўтказишни талаб этади ҳамда ижтимоий педагогик муаммо сифатида 

мунтазамлик касб этади. Зеро, жамият, инсоният тинимсиз тараққиётда 

бўлганлиги боис унинг ҳар бир босқичи учун педагогика фани янги 

муаммоларни ҳал этишда давом этаверади. Жисмоний тарбия дарслари ва 

синфдан ташқари машғулотларда ўсмирларни эстетик тарбиялаш ҳам 

ижтимоий-педагогик муаммолар тизимининг таркибий қисмидир. Зеро, 

баркамол шахс тарбиясида мана шу тизим, мажмуа элементларининг ҳар 

бирининг ўз ўрни бор.  

РЕЗЮМЕ 

Мақолада кичик мактаб ёшидаги болаларнинг  онги, идроки, эътибори, дунёни 

англаши, шунингдек, таъсирчанлик, сезгирлик кабиларнинг ўқувчи ақлий фаолиятига 

таъсири ҳамда уларнинг ўқувчи психикасини ривожлантири ши ва бойитиши тўғрисида 

фикр юритилган. 

РЕЗЮМЕ 

В статье речь идет об особенностях мышления, восприятия, внимания, памяти, 

воображения младших школьников, а также особенностях внушаемости, 

впечатлительности, направленности умственной активности младших школьников на 

повторение, внутреннее принятие, создание подходящих условий для развития и 

обогащения психики. 

SUMMARY 

The article deals with the peculiarities of thinking, perception, attention, memory, 

imagination of younger schoolchildren, as well as the peculiarities of suggestibility, 

impressionability, orientation of mental activity of younger schoolchildren to repetition, internal 

acceptance, creation of suitable conditions for the development and enrichment of the psyche. 

 


